
Музей    материалларына  караганда авылыбыз бик  борынгы, анда 13 нче  гасыр  ташлары да   сакланып калган.  

Татарстан Республикасы Мамадыш муниципаль районы Мамадыш шәһәренең 
4 нче гомуми белем бирү мәктәбе

Мин Мәгъфурова Алина Феликс кызы. Мамадыш шәhәренең 4 нче               номерлы мәктәбендә 7 нче  сыйныфта укыйм. Мәктәбемне, укытучыларымны яратам, тырышып укыйм. Район буенча, республика буенча үткәрелә торган бәйгеләргә теләп катнашам.

Әлеге бәйгегә әзерләнгәндә, мин, үз буынымның тирән тарихын белү  йөзеннән,  эзләнү-тикшеренү эшемне әби-бабамнарның гомер юлларын өйрәнүдән башларга булдым. Аларның үткән юлын, күңелләрендә

         уелып калган еллар  хәтирәләрен тартып алып та булмый, ул елларны 
          беркем кыскарта да, оныттыра да    алмый. Ә бәлки онытырга хакыбыз да                                                                                                        юктыр?! Чөнки ул- тарих.

Тарих! Биш кенә хәрефле булса да, үз эченә меңнәрчә, миллионнарча елларны, күпме гасырларны сыйдырган. Гомер итү башланганнан алып, бүгенге көнгә кадәр күпме сулар аккан, күпме буыннар алышынган. Кан койгыч сугышлар булган.

Шушы аяусыз сугыш  безнең нәселне дә читләтеп үтмәгән. Әниемнең әнисе дәү әнием, әтиемнең әтисе-әткәй, әтиемнең әнисе-әнкәй нәкъ шушы сугышта ятим калалар. Бары тик әниемнең әтисе –Гобәйдулла бабай гына исән кала. Миңа ул бабайны күрү насый булмады , сугыш яралары аны якты дөньядан иртә алып китә.

Минем үткән буыннарымның да гомерләре заяга узмаган. Аларның тормыш юлы безнең күңелләрдә мәңгелек шәм булып, балаларга, оныкларга ә алардан ерак оныкларга яктырып барсын иде. Ә хәзер мин сезне шушы гүзәлләрдән-гүзәл, татулардан-тату, матурлардан-матур булган ныклы, ышанычлы гаиләмә һәм гаиләм тарихына сәяхәткә чакырам


1.Сугыш-шомлы сүз.
2. “Безнең балачакны сугыш алды”.
3.Авылга сәяхәт

4.Авылыбызның-мәңгелек йорты.
5.Дәү әтиемнең бабасы язмышы.

6. 92 яшьлек  ерак әбием истәлекләре
7.Кыз-әбиләр язмышы.
8. Олы йөрәкле шәхес.
9. Дәү әниемнең яшьлек хәтирәләре.
10. Ил тарихы- әнкәй күңелендә.

11.9-11 нче сыйныфлар арасында үткәрелгән 

сораштыру нәтиҗәләре.
12. Йомгаклау.


1.Сугыш китергән ачы язмышлар турында белемнәрне арттыру.

2. Әби-бабайларның авыр балачаклары белән танышу.

3. Иҗади эшләү сәләтен үстерү.

4.Патриотизм хисе тәрбияләү.



 Радиоалгычтан моңлы көй агыла. Муса Җәлил сүзләренә “Авыл көе” ул:
         Теләр идем мин дә гомерем юлын

Чишмә төсле барлап үтәргә,

       Җырым белән җирне сугарырга,

                                           Күңелләрне бакча итәргә.


Уйландыра. Әйе, кешеләрдәге иң бөек теләк-яшәү теләге.Әмма... Сугыш сугыш инде ул! Берни белән дә хисаплашып тормый ул-яшьме син картмы, баламы өлкән кешеме-кан-яшь коеш.


Муса Җәлилнең җыр юлларындагы теләкләре тормышка ашкан. Аның гомере- җырга күчкән гомер.

Ә минем бу язмам сугыш алган балачак, җырга күчә алмый калган бик күп гомерләр турында.


Сугыш...Нинди авыр, каһәрле, шомлы сүз бу!Бу афәт бер генә гаиләгә дә кагылмыйча калмый. Газиз аналар газиз улларын, сөйгән ярлар-парларын, балалар-аталарын изге яауга, изге көрәшкә озаталар. Яулык кырлары белән авыз читләрен каплау елаучы аналар, хатыннар үзләренең газизләрен соңгы тапкыр күрүләрен аңламый да калалар. 

Ирләр китте, кызлар елап калды,

Шаулап калды иген өлгереп.

Басу капкасына чаклы озата барды

Яше, карты, барысы өзелеп.

Ирләр китте, кызлар елап калды,

Елап калды күпме хатыннар.

Туйда кигән күлмәкләре калды

Күпме бала калды, ятимнәр.

Сугыш... Меңләгән шәһәрләр җимерелгән, җир йөзеннән гөрләп торган авыллар юкка чыккан, шау чәчәккә күмелгән бакчалар янып көлгә әйләнгән. Кан коюлы һәм җимергеч сугышның соңгы бәрелешләреннән безне 65 ел вакыт аерып тора. 65 тапкыр туган җиребезгә  тыныч яз килә. Бөек Ватан сугышы ераклашкан саен Җиңү көненең әһәмияте халкыбыз күңелендә тагын да арта бара.Бу сугышта халкыбыз 27,5 млн. кызын һәм улын югалтты. Кызганычка каршы бүгенге көндә бу санны 30 млн.га якын диләр. Уйланыгырлык саннар.Һәр көн саен 7,5 мең кеше үтерелде. Һәр метр саен 15 кеше үтерелде. Илебездә яшәгән һәр 8 нче кеше  сугыштан әйләнеп кайтмады.1710 шәһәрне һәм поселокны, 70 мең авылны, 32 меңгә якын предприятияне җимерде, 65 мең. км. тимер юл линиясен сафтан чыгарды.

Сугыш һәм балалар... Моннан да капма-каршырак мәгънәле тагын нәрсә булуы мөмкин соң бу дөньяда?

Җир өстендә йөрде туплар давы...

Сабыйлыкның ачынып сөйләр чагы.

Башак җыйган кырда ятып калды,

Безнең балачакны сугыш алды.

Бездән соңга калып таңнар туды,
Тук көннәрдән ачы күбрәк булды.

Эштән, ачтан нәни куллар талды

Безнең балачакны сугыш алды.

[image: image20.jpg]y Wiy~ : 18411

YWheeg, -
- g ‘ v g ¥
N 4 i e

D ML | £
fumom




[image: image3.png]



Корал,-диде Ватан, Икмәк,-диде,

Сука, станокны кулга бирде,

Ил язмышын тар җилкәгә салды,

Безнең балачакны сугыш  алды. 
Бер гөнаһысыз сабыйларның балчак рәхәтләрен юкка чыгарды.Алар фашистларга каршы листовкалар тараттылар, төрле плакатлар ясадылар, сугышчы гаиләсенә булыштылар. Сугыш барган җирләдә партизан отрядларында элемтәче вазифасын башкардылар, яралы сугышчыларга ярдәм оештырдылар. Урман чыгару, орлык ташу, сука-сукалау-барсын да башкарырга туры килә аларга.Шул ук вакытта кешенең рухын күтәрергә, кайгылы хәбәр алынганнарны юатырга, җиңүне өметләндерергә дә тиеш була әле алар.
Фашистларга каршы көрәштә Татарстан балалары да читтә калмый.1941 нче елда “Фронтка ярдәмгә” Бөтенсоюз якшәмбе өмәсендә тупланган керемгә “Татарстан самолёты” ясалган.1943 нче елда сугыштан җәфа күргән балаларга ярдәм фондына 12000 төрле әйбер, 300000 сум акча тупланган.1944 нче елда фашистлар тоткыныннан азат ителгән районнардагы балаларга ярдәм фондына 931876 сум акча, 454ц. икмәк, 3074 ц.бәрәңге һәм яшелчә,1054 пар итек, 1525 пар күн аяк киеме, 22835 пар бияләй һәм оекбаш,430 палто һәм тун, 409 бүрек җыйнап озатылган. Уйлап карасаң, нинди зур саннар! Ә бу саннар артында- күпме балалар хезмәте!

Сугыш ир җилкәсе артына гына качып яшисе апаларның да җилкәсенә үзенең авыр , хәсрәтле йөген сала.Алар, Җиңү көнен аз гына булса да якынайту өчен, кулларыннан килгәннең барысын да эшләделәр. Күз ачмаслык бураннарда, билдән кар ерып, кар тоттылар, ничәшәр чакырым җир үтеп сыртларында орлык ташыдылар. Кыш буена нихәтле тирес чыгардылар, күпме көл җыйдылар.Мин бүгенге язмада шушы олы җанлы, сабыр, тыйнак апаларның, әбиләрнең тырыш хезмәтен ачып бирергә тырышырмын.
Сугыш чоры апаларының
Исемнәрен ташка нык уеп

Кулдан килсә әгәр, бронзадан

Һәйкәл куяр идем мин коеп.

Килеп йөрер идем шул һәйкәлгә,

Батырларны кабат күрергә.

Өйрәнергә тормыш авырлыгын

Алар кебек җиңә белергә.

И,авыл, син мең шәһәрдән

Мең кабат ямьле вә хуш!

                                                                                                         С. Рәмиев. 

Мин сезне табигатьнең иң гүзәл җирендә урнашкан Мамадыш районы Түбән Яке авылына сәяхәткә, кунакка чакырам.  

 Яке авылының дөньяга күренә башлаган тарихын белергә дип, бабалардан күчерелеп килә торган сүзләр, хәбәрләр, һәм шул сүзләрне раслый торган дәлилләр вә шаһитләр дәфтәрен актарганнан соң, Яке авылының 1242 нче елда дөньяда күренә башлаганын белдем. 

  Яке авылына беренче булып килеп төпләнгән кеше, Яки исемле булган. Аның килеп утырган урыны, хәзерге көндә Кыбра тавы дип атала торган тауның кояш чыгышы ягындагы итәгендә булган. Тауның өске ягында җирләнгән беренче кешеләрнең каберлекләре бүген дә сакланып калган. 

   Авылым кешеләре зурлап бу изге урыннарны чардуган белән уратып  алганнар
. 

Күңелдә калкып чыккан бихисап сорауларыма җавап эзләп, мең төрле уйлар эчендә кайтыр юлга чыктык. Авылым читендә зур, туры урамның уң ягында авылның үзе белән гасырлар кичкән күккә ашкан имән-карагайлары шаулап утыручы авылым зиратыТимердән ясалган, матур итеп буялган коймалар эчендә күпме каберлекләр, зиратның өске өлешендә яхшы каралган яңа каберлекләр. Аскы өлешендә чардуганнар юк диярлек. .Карт әбием әйтүенчә зиратның шушы кырыена сугыш елларының авырлыгын иңнәрендә күтәргән апалар,сугыш яраларыннан айный алмый бик иртә вафат булган абыйлар, бала хәсрәтен күтәрә алмый бик иртә картайган аналар җирләнгән. Берәм-сәрәм кыйшайган ташлар, җиргә иңгән каберлекләр. Минем йөрәгем жу итеп китте. Бу бит авылыбызның иң изге урыны. Күпме әби-бабаларыбыз, нәсел токымыбыз җирләнгән бу урында. Бәлки ,аларга мәрмәр ташлар, кыйммәтле коймалар кирәкмидер? Ә нәсел-буын чылбырларын өзмәүләрен сорап ,без тереләрдән хәер-дога өмет итеп яталардыр! Менә шундый уйлар белән зират үрен күтәреләбез. Урталайга ярылган, инде бер ботагы җиргә тигән имән миңа гүя: “Әйе кызым, әйе кызым”,-дип пышылдый. Телем ачылганда ук әби-бабам өйрәткән Әлхам, Колхуаллаһ сүрәләрен пышылдап уйларымны киләчәккә бордым.


.

Дәү әтиемнең анасының атасы.

Кеше җиргә яшәү өчен туа. Бу – аның хокукы. Кемнәрдер аңа бу төп хокукын үтәргә комачау итә икән, дәүләт кешене якларга бурычлы. Тик бер изге шартын онытмаска кирәк:  кеше гомерен намуслы, тапсыз йөреп чыгарга тиеш, җәмгыять тарафыннан куелган саф таләпләрне төгәл үтәп яшәүне кагыйдә итеп алырга бурычлы. Ягъни үз омтылышларына карап һөнәр сайласын, аны гадел, җиренә җиткереп башкарсын, кешеләр белән матур мөгамәләдә, тату булсын, тирә–юнендәге кешеләргә игелек – мәрхәмәт кылсын, аларның да яшәүгә булган төп хокукын бозарга җөрьәт итмәсен. Әлеге хөрмәткә корылган җәмгыять белән кеше арасындагы тыгыз бәйләнеш матур һәм үзара ярашлы булырга тиеш. Аларның бер–берсенә ышанычы шушы мөнәсәбәтләрне тагы да якынайта. Җәмгыять кеше өчен барлыкка килгән икән, димәк, шәхес үзен анда рәхәт һәм иркен хис итәргә тиеш.

         Әмма илебездә тормыш алай җиңел бармаган шул. Тарихның якты яклары белән беррәттән күләгәле яклары да бар. Без бүгенгәчә ил өстенә кара болытлар ябырылган утызынчы елларны искә алабыз. Кемнәрнең генә юан тамырларын чапмады ул репрессиянең канлы балтасы. Башка беркайчан да тернәкләнмәслек итеп чапты. Аларның керсез исемнәренә торган саен якты нур өрәсе килә. Шулар арасында минем карт бабам Авзалетдин  да бар. Мин туганчы күптән вафат карт бабамның ачы язмышы миңа әбиемнең  җан авазы булып килеп иреште. Тарих битләренә канлы юллар булып язылган елларда дөньяга килгән әбиемә моның дәһшәте тими калмаган.

        Көзге урак өсләре. 1940 нче елның сентябре. Халык басуда урак белән бил бөгеп, җан тиргә батып иген ура. Сталинның илне үзгәртеп кору эшләренә ныклап  керешкән чагы.  Колхоз ашлыгын урып эш итүче хатын–кызлар,   берәр уч бәхет бөртекләре алырга булалар. Аларда кара ният әсәре гел булмый. Югыйсә, сабыйлар тамагыннан үтәсе бер уч икмәк ил казанын саектырмас иде дә бит. Үч иткәндәй районнан вәкил килеп төшә. Йөрәге “балам!” дип типкән аналарга аның юлыгып торуын күрче! Хатыннар икмәкне кире көшелгә дә атып карыйлар, ләкин соң була. Нәкъ менә шуларның бригадиры Авзалетдин  бабама төшә дә инде моның бар авырлыгы. Йортын идән сайгакларына кадәр кубарып тентеп, бер бөртек тә икмәк тапмаган район вәкиле: “Дәүләт милкен урларга ирек куясың!”– дип бәла ягып, кулына богау салып алып китә аны. Әйе, ул урларга юл куйгандыр. Ул хатын–кызлар озын көннәр буе бишәр яки аннан да күбрәк балаларын калдырып, бер тиенсезгә эшлиләр бит. Өйләрендә бер- нинди ризык юк. Бабам аларга сыңар уч кына икмәк алырга ничек рөхсәт итмәсен соң? Үзенең өендә күзенә карап калган җиде  нарасые булса да, бу аналарның исеменә тап төшерергә ашыкмый ул, барысын да үз өстенә ала. Чөнки ничә сабыйның ана бәхетеннән мәхрүм ителәчәген аңлый ул. Менә бу бөтенесенең башлангычы булып хезмәт итә дә инде. Иң беренче аны: “Син – халык дошманы, контр,” – дип игълан итәләр. Аннан төрмә, камера, тимер рәшәткәле кечкенә тәрәзә... Бу сүзләрдән бөтен тәнем калтырап куя. Ирексездән мондагыларның көчле рухына, ихтыярына, иң авыр минутларда да сабыр калуларына сокланасың. “Төрмәдәге тоткыннарны эт урынына да күрмәделәр. Безнең  аз гына да кешелек хокукларыбыз булмады. Бер гаепсез кешеләрне аттылар, җәзаладылар. Мондагы вәхшилекне тасвирлау өчен арттырып  тору кирәкми,чынын сөйләсәң дә кеше ышанмаслык хәл,” – дип искә ала торган булган ул авыр вакытларын бабам. Ә бу авырлыкларны, газапларны язмыш аның гаиләсе белән дә бүлешәсе иткән. Югыйсә, ачлык бер генә йортның да ишеген какмый узмаган бит. Исәпләре уртак буласы урында, кайбер кара фикерле кешеләр, болай да бәгыре тырналып, биш бала белән ятим калган карт әбиемне ничек кенә җәберләмәгәннәр. Кая анда “халык дошманы гаиләсе” белән дус, тату булу.Читләшә авылдашлары, читләшә. Гаиләнең хәле көннән – көн авырлаша.

         Нәсимә апа  иң  кечкенәсе  була. Шул сабыйга имезлеккә салырга өйдә бер бөртек икмәк булмый. Әнисенең үзәкләре өзелә дә соң бу бала өчен, нишләсен, эшкә барырга кирәк, ач сабыйны бичаракай суган түтәленә утыртып китә торган була. Бер ана эшләгән белән җиде баланы туйдырып булмаслыгын аңлаган олыдан икенчесе Мәмдүхә апалары (“Кыз-әбиләр” дигән язма аның турыда булачак) үзе дә сабый гына килеш Агробаз совхозына китеп эшкә керә. Чөнки анда эшләгәнгә азмы–күпме көн саен өлеш бирәләр. Аны да рәхәт тормыш эзләүдә күпләр гаепли. Көннәр буе бер караңгыдан бер караңгыга эшләгәне өчен тигән өлешен ул үзе ашамыйча, төнлә белән 25 чакрым араны җәяү үтеп кайтарып китә торган була. Шулай итеп, ул газиз туганнарын ачлыктан саклап кала. Минем дәү әтиемнең әнисе бу гаиләнең өлкән баласы була, ул кияүгә чыгып бу вакыйгага кадәр читкә киткән була.
          “Халык дошманы” хатыны булу, ачлык, билгесезлек, авыр тормыш, гаҗизлек, юксыну, балалары язмышы өчен кайгыру карт әбиемнең сабыр канатын сындырмый. Авылда аңа бик авыр, бик авыр була, җир тырнап, җан ачысы белән кычкырып елыйсы да килгән чаклар аз булмагандыр. Ул иртән  барлы – юклы малын да  тыныч күңел белән көтүгә куа алмаган. Усал телле, яннарында “алтын баганалары” –  ирләре булган хатыннар аннан һәрдаим көлеп, мыскыл итеп торганнар. Шулай беркөнне әбием куркып кына малларын куа килгәндә,  күпер башында үзен кыерсыткан гайрәт хатыннарның елашып, кайгырышып  торуларын күргән.

– Ни булган? Ни бар?- дигән карт әбием.

– Сугыш башланган, афәт килә...

 “Әбием шул вакытта ,бәлки, сугыш кырында, илебез данын  яклап, иремнең ялган яманаты төшеп калыр да, данлы җиңү яулап яныма кайтыр, Аллаһы боерса,” – дип өметләнә.

            Киткән көннән 1948 нче  елга кадәр бабам турында бернинди хәбәр дә булмый. Инде 1945 нче елда Җиңү алып кайткан әтиләре кочагындагы башка балаларга карап кечкенә әбиемнең күңеле ничек сызгандыр да, ничек яшьләргә күмелеп елыйсы килгәндер. Әбием миңа:

   – Ул вакытта сугыштан кайткан ирләрне бәйрәм- кичәләргә чакырып мактыйлар, зурлыйлар, котлыйлар иде. Шулар арасында минем дә әтием булса соң дип, мөлдерәмә күзләрем белән почмакта утыра идем, – дип сөйли. Аңа ничек кыен булгандыр инде, бәгырькәем!..

           Әҗәлең җитмәгән булса, әллә кайлардан әйләнеп кайтасың. Шулай фин сугышына кереп киткән Авзалетдин  бабам 1948 нче елның ахырына гына туган илгә кайтып төшә. Күрешмәгәнгә 10 ел була язган, сынаптырмы, куркытмаскадырмы, ул нигәдер кайтуы турында хәбәр итәргә күрше ирне кертеп җибәрә. Күпме шакысалар да ачмый икән өйдәгеләр. Бик озак  торганнан соң гына әбиемнең тавышы ишетелә: 

– Мыскыл итмә, Габдулла! Кайтыр Авзалетдин , кайтыр Аллаһы боерган булса, кайтыр! Минем ишегемне шакып йөрмә. Мин – ир хатыны.

          Гаилә йорт ишеген бәхет үзе һәм алдагы аяз көннәр шакыганы турында уйламагандыр да. Алай дисәң, кемгә көтеп бәхет килә? Ул шулай, уйламаганда, көтмәгәндә килсә кадерле һәм татлы. Бу матур көннән йортның нуры көннән – көн арта. “Җилкәнеңне җилләр екса –  йөрәгеңне җилкән итеп күтәр,” – дип яза Фәнис Яруллин. Бары түземнәр генә бәхеткә лаек.

          Кешегә яшәү өчен гомер бер генә бирелә. Ләкин кайвакыт язмыш кеше гомере белән рәхимсез шаяра. Гомер, аккан су кебек, кире әйләнеп кайтмый. Бүген тарихны каргап утырудан да файда юк. Кемдер моны кичкән, җиңгән икән, димәк, бу – без киләчәк буынга зур бүләк. Бүгенге тыныч, имин һәм шөкер тормышыбыз белән без аларга бурычлы.

           Мин – бәхетле кыз. Әле минем ике әбием дә исәннәр. Аларның әйткән сүзләрен, биргән киңәшләрен мин онытмыйм. Алар бүген минем барысы өчен дә баш иеп рәхмәт әйтердәй газизләрем. Аларга бүгенге бәхетле көннәрне китерү җиңел булмаган. Бу күкне кара болытлардан ике дә, ун да кеше  арындырмаган. Ләкин ил тарихында өлкән әби–бабаларыбызның һәрберсенең өлеше зур. 1930 нчы еллар, аннан соң Бөек Ватын сугышы афәтен минем гаиләм язмышында да күрергә мөмкин.


.

Минем карт әбием Мамадыш районы Түбән Яке авылының иң өлкән кешесе. Аңа бүгенгесе көндә 94 яшь.Яше зур булса да аның хәтере бик яхшы. Аны еш кына мәктәпкә  укучылар белән очрашуга  чакыралар. Мин дә сугыш еллары турында  күбрәк беләсем килеп карт әбиемнәргә кунакка килдем.
  Кухня ягыннан әкрен генә сөйләшкән тавышка колак салам.  Өйләренә тәмле шулпа исе таралган, майда чыжылдап коймак  пешә.Карт әбием  мине иң кадерле кунагы шикелле каршы алды. Аягың туңа күрмәсен кызым, -дип  үзе бәйләгән йомшак башмакларым бирде. Хәлләр белешкәннән соң әбием әкрен генә сүз башлады.


Мин 1939 нчы елны кияүгә чыктым, ул вакытта ялланып читкә китеп эшләү бар иде. Өй салырлык акчы юнәлтеп булмас микән дип, бездә карт бабам белән 1940 нчы елның май айларында Әстерхан якларына эшкә киттек. Без китеп озакта тормадык әтиемне “халык дошманы” дип кулга алдылар. Үзем читтә эштә, күңелем белән өйдә, чөнки әнинең бер үзенә итәк тулы бала.  Ул вакытлар өчен бу ара ерак тиз генә кайтып була торган түгел, китеп  озакта тормадым авырга уздым. Шул уйлар белән  янып-көеп йөргәндә, ил өстенә куркыныч афәт –сугыш килде .Карт бабаң типсә тимер өзәрлек, 4 ел рәттән Сабантуй батыры булган кеше мондый чакта тик утыра аламы соң. Сугышта нинди хәлләр булмас, син туган якка кайт инде-, дип мине пароходка утыртып җибәрде һәм үзе шул көнне үк фронтка китте. Минем бәбиләр вакытым җиткән, башта бер уй исән-имин өйгә кайтып җитәргә.бик күп авырлыклар белән Соколкага кайтып җиттем, җәяү кайтасы җир 40 чакрым, кулда зур өч төенчек. 2 чакрым үтү белән тулгак башланды, утыра-кайта торгач мин көн кичкә авышканда авылга кайтып кердем.Тулгактан битләремнән тир ага, башка барыр чарам калмагач авыл башындагы Мәликә апаларга кердем дә ишек алларында  ук  Нурулламны(минем бабам була) таптым. Шулай итеп мин әткәйләргә оныклары белән кайтып кердем.  Карт бабаң малае бар икәнен хат аша, бары тик 1942 нче елны гына белде. Ай, балам ул кош теледәй солдат хатларын көтүләрне белсәң.Күпме кеше тилмереп көтте ул хатларны.Бабаң 4 тапкыр яраланды, сугыштан аллага шөкер исән-имин 1948 нче елны кайтты. Җиңүдән соң да әле карт бабаң илнең Көнбатыш өлешендәге һәртөрле бандаларга каршы сугышуын дәвам итте.  Авылга кайтканда , күкрәге орден-медальләр белән тулы иде. Тик кайтканда бер як кулы йөрми иде. Бабаң әни мине өскә чөй әле ,-ди торган иде бабаң.Атаң кайткач үчти итәр улым ,-ди торган идем. Атасы кайткач җүбабаң бер 2-3 көн читтә генә йөрде, шуннан атасына барып: “Син мине кайчан үчти итәсең,- дип аптыратты, әтисенең кулы авырта бала бит балакаем аңламый.Вакытлар үткәч әкеренләп җайланды кабат.Гомер буе авылда тегермәнче булып эшләде.Снаряд кыйпылчыклары бик күп мин дә ,-ди торган иде, төннәр буе сызланып йоклый алмый чыга торган көннәре дә бик күп балды мәрхүмнең .
Карт бабаң кайтып 3 ай торгач сугыш юлын үтеп “халык дошманы” дип кулга алынган әтием кайтты.Ул вакыттагы  шатлыкны әйтеп бетерә торган түгел.


Без монда Җиңү көнен якынайту өчен кулдан килгәннең барында эшләдек. Бабаңны тапкач 1 атна өйдә тордым . Аннары эшкә чыктым, ул вакыттагы балалар кабык арбада, басуда үстеләр. Имезлек салырлык ипекәй булса бик яхшы инде, балам. Кулдан көрәк,  сырттан капчык төшмәде. Аллага шөкер бик тырыша торгач җиңдек без ул дошманны.
Күрде башлар, балам, күрде.Яшь чакта авыл клубларында спектакльләрдә катнаша идем мин, җырлы рольләрдә уйный идем. Гомер буе авыр чакларны җыр белән үткәрдем. Җыр сүзләрен дә үзем яза идем:

Иртән торып, сулар сибәм

Бакчада түтәлләргә.

Без күргә сугыш хәлләрен

 Бирмәсен бүтәннәргә.,- дип сүзен тәмамлады карт әбием.


Әйе, алар икесе дә Җиңүгә үзләреннән сизелерлек өлеш керткәннәр.Карт бабам-фронтта, әбием-тылда. Ул чорларда күргәннәрен сөйләргә яратмый лар. 
“Сугыш!”

Яратмыйм мин ул сүзне.Әби-бабайларыбызның матур яшьлекләрен тартып алганга, бик күп балаларны ятим калдырганга күралмыйм сугышны.
“Кыз-әбиләр” язмышы.


Каһәрле сугыш уты көйдереп, вакытсыз өзелгән гомерләрнең дәвамы булып, йөрәкләрендәге сөю утларына тугры калып, гомерләрен сагыну утларында янып узганкыз-әбиләрнең тиңдәшсез мәхәббәтләренә сокланып яшисе килә.Бу язмамны шушы изге затларның берсе Мәмдүха әбигә багышлыйм. 


Яшьтән үк күпне күрергә туры килә аңа. Әтисе Авзалетдинне “халык дошманы” дип кулга алгач, өйдәге балаларныд тамагын туйдыру өчен Аграбазга эшкә китә. Көнлек ризыгы белән сабыйларның тамагын  туйдыру өчен 25 чакрым җирне эштән соң кайтып йөри. Сабыйлар өчен генә түгел, сөйгәне авылның карап торган уңган, булган, данлы көрәшчесе Кәримулласы өчен дә кайта ул авылга.


Алар бәхетле.Көзгә бергә булырга, матур гаилә корырга бер-берсенә вәгъдәләр бирештеләр.


Тик ил өстенә килгән сугыш дигән афәт аларны да читләтеп узмады шул.Соңгы кичләре инеш буендагы өянке төбендә үтте. Алар бер-берсен көтәрәгә  
вәгъдәләр бирештеләр. Ул вакытта белмиләр иде шул әле алар соңгы тапкыр күзгә-күз карашып торуларын. Кәримулла абый китеп 6 ай үтүгә “хәбәрсез югалды” дигән хәбәре килә. Шулай булса да Мәмдүха апа аны гомере буе көтә. Күңеленең бер кырыенда өмет бирүче бер яктылык кисәге бар иде Шул: “Хәбәрсез югалды”.
“Хәбәрсез югалу- үлем түгел ич”,- дип тынычландыра ул үзен. Сугыш беткәнгә дә бик күп вакытлар үтә, ә ул һамнда сөйгәнен көтеп яши. Бу вакыйганы миңа әниемнең дә,карт әбиемнең дә  дә сөйләгәне бар иде, әМәмдуха әби белән гел күрешеп торсакта мин анна бу хакта сорарга читенсенә идем. Күңел кылларына кагылып аңа авырлык китерермен кебек тоела иде. Узган җәйне инеш буенда каз бәбкәләре саклаган вакытта безнең янга үзе килеп утырып, булган вакыйгаларын сөйләп китте.
-Минем белән бу өянкедә картайды, тамырларын язгы сулар юып бер якка янтайды инде ,- диеп авыр сулап куйды. 

-Ярты гомерем шушы өянкегә һәм кайтыр юлга карап узды.Бик күпләр кулымны сорасаларда, вәгъдәмә хыянәт итә алмадыи,-диеп, яулык почмагы белән күз яшьләрен сөртеп алды да әкрен генә өенә кайтып китте. Шул вакыттан бирле карт өянкегә караган саен Мәмдуха апам искә төшә. 

Өйгәненә биргән вәгъдәләренә хыянәт итмичә,саф хисләрен саклаган апаларга сокланмый мөмкин түгел. 

(Әнием- дәү әнием-Акъәби)

      Кеше күңеле бик күп хатирәләр саклый. Алар сәйлән сыман берәм-берәм сайланып   кына җыела. Бер дә югалмас кебекләре дә, вакыт узу белән төсен җуя, сиздермичә генә томан артына күмелгәннәре дә, 

күңелгә сеңеп калганнары, гомер сукмагын үзгәрткәннәре, җанда уелып, сакланып калганнары да бар,- дия-дия дәү әтием белән дәү әнием төенчектәге фотоальбомнан гүя тормыш юлын актаралар. Хатирәләр капкасы кинәт каерылып ачылып китеп, хисләр барысы бергә кубарылып,  үткәннәр искә төшкән мәлдә, күзләренә килгән мөлдерәмә яшьне яулык очлары белән сөрткәләп дәү әнием кулына иске генә сурәтне алды.

     -Кеше гомере-уянып килүче табигатьне сизелер-сизелмәс кенә сыйпап үткән таң җиле кебек ул балам, бик тиз генә үтеп китә, без дә мәңгегә килмәгән бу җиргә  үткәннәрне бергә туплап җыйный әле дип  әкрен генә тарих җепләрен сүтә башлады.

Безнең нәселебездә әллә нинди зур галимнәр дә, Алып батырдай көчле кешеләр дә юк. Ә алар барысы да хезмәткә бирелгән, кеше исемен горур йөртүче чын мөселманнар.Буыныбызда 4 бабабыз указлы муллалар булганнар.Диннен кысылган чорында да диннәренә тугры калганнар.

Алтын куллы, игелекле, тормышны сөюче Мотыйгулла бабама тормыш берсеннән-берсе кырысрак сынауларын әзерли..Дүрт ятим белән калып 3 ел берүзләре генә яшиләр.Шуннан бабамны Түбән Сөн авылында яшәүче ятимлекнең ачысын татыган Мәрьямбикә исемле кызга димлиләр. Бабам оялып кына үзеннән 19 яшькә яшь кызны сорарга бара. Әбием ятимнәрне җәлләп ризалыгын бирә.Нәселебезнең үзенчәлекле кешесе дип мин менә шушы  дүрт ятимне үз канаты астына сыйдырган карт әбиемне атар идем.

Мотыйгулла бабам белән киңәш-табыш итәр өчен бик күпләр ишеген шакыган.Бабам киңәш бирсә, әбием аларны җылы караш белән каршылаган. Ятимнәрне какмаган, кешеләргә мәрхәмәтле булган, сабырлык өлгесе булырдай әбиемне бу авыл кешеләре зурлап җиңгәчәй дип атап йөртә башлыйлар.Әбием бабама бер-бер артлы ике кыз таба, әмма бабама аларны алдына утыртып озаклап сөяргә, үскәннәрен күрергә насыйп булмый.Кичергән кайгы-хәсрәтләрдән йөрәге таушалган була. Өч төрле әнидән туган 5 баласын әбиемә калдырып , фин сугышында алган яраларыннан айный алмый , бабам Мотыйгулла 1945 нче елны гүр иясе була.Ул вакытта олы кызы Закирәгә14 яшь, кечкенә Маһинурга 7 ай була. Бабам үлгән вакытта авыр сугыш еллары була,илдә ачлык хөкем сөрә. “Әтине күмеп кайткач, күршеләрдән 8 бәрәңге алып чыгып, пешереп ашаткан безгә ”,-дип дәү әнием елап җибәрде.                                                                                                  Гаиләнең нигезен нык тоту өчен бөтен көчен куя, балаларына ныклы тәрбия бирә.Ятимлекне сиздермәскә тырыша. Тормыш дәвам итә, балалар әкренләп кул арасына керә башлыйлар, зурлары чит җирләргә китәләр.Ул аларны һәрвакыт үз канаты астына җыя. Алар әниләрен дөньяда иң кадерле, иң акыллы, иң ягымлы, иң авыр эшләр вакытында да 5 вакыт намаз иясе, ике мич бәрәңгесе белән Рамазан уразасын тотучы, ягымлы сүзләр белән юатучы, һәр яктан үрнәк, сабыр, газизләрдән-газиз итеп күз алларында тоталар. 

Тегәр җепкә тезде әби 

Туксан тугыз төймәсен.

 Асылташ кебек төймәләр,

Тик күз генә тимәсен.

    Акъәбием дисбесе. Бу безнең өйдәге иң кадерле, ядкарь итеп саклана торган әйбер.

     Әби- бабайлардан безгә кыйммәтле ташлы йөзек, беләзекләр, муенсалар калмаган. Чөнки алар хәләл хезмәт белән яшәүче җир кешеләре булганнар. Утны, суны хезмәт сөйгәнлекләре аркасында кичеп чыга алганнар. Шулай да үзләренең гореф-гадәтләрен онытмаганнар.

         Өебезнең иң түрендә. Акъәбием дисбесе саклана. Ул аның күңелләре тулган, яраланган, җанына тынгы тапмаган вакытта ярдәмчесе булгандыр. Аны тарта-тарта күз яшьләренә буылып, илгә һәм көнгә иминлек, дуслык, татулык сорагандыр.

          Бик күп кайгы-хәсрәт күргәнгә, ярдәмчел, игелекле, укымышлы, сабыр булганы өчен авылдашлары аны зурлап, хөрмәтләп Акъәби дип йөртәләр. Акъәбием  турында миңа дәү әнием миңа бик күп сөйләде Авыр хәсрәтләр, ачлык- ялангачлык, авыр хезмәт, билгеле, аны да читләтеп үтмәгән. 

            Зарланмады, сыкранмады, бары тик Ходайдан ул көннәрне бүтән күрсәтмәвен сорады. Ак намазлык өстендә дисбесен тарткан чагында да, яуда ятып калганнарга  дога кылды.

              1944 нче елның яз  аенда Акъәбиемнең орлыкка Мамадыштан  икмәк ташыганда күргәннәре турында сезгә дә сөйлисем килә. Иртәнге туң белән китәләр алар Мамадышка. Исәпләре төшкә- урман сулары инешкә төшкәнче кайтып җитү. Якын авыллар өлгер булып чыга. Якелеләрдән алдан килеп җитәләр. Чират озакка сузыла. Өч чиләк орлыкны сыртка салып, кайтыр юлга чыкканда көн үзәге була. Авылга, хәлдән таеп, көн кичкә авышкач кына кайтып җитәләр. Урман суы төшеп, инеш ярларыннан ташып, ургып- ургып

ага. Нишләргә? Өйдә 40 көне дә тулмаган кызы көтә. Уйларга да куркыныч. Башта бер генә уй: күпердән читкә тайпылмый гына үтәргә кирәк. Күпер өстеннән ургып аккан суга кереп китә әбием. Хәлсез, арган, талчыккан аягы таеп китә һәм ул көчле агым белән көрәшә башлый. Сырттагы орлыкны да җибәрергә ярмый, дәүләт каршында оят бит. Күз алдына өйдә аны көтеп торучы сабыйлары, ире килә. Ничектер алар аңа көч бирәләр. Ыргыла, көрәшә торгач бер кулы белән карт тал тамырына ябыша. Ычкындырмый, теше- тырнагы белән тырышып ярга чыга. Чыга... Ләкин өйгә кемнәр алып кайтканын белми. Шул егылудан ул 3 ай буе үлем белән көрәшә. Саклаучылар аның торымнан- торымга авыз эченнән укыган догаларын гына ишетәләр. Хәлсезләнгән әбием көз көне аңга килә. Хезмәт көне эшләүче булмагач ризыксыз да калалар.  Рәхмәт әйтә иде ул күршеләренә, авылдашларына балаларына күз- колак булып, ашатып- эчертеп тотканга.

    Үлем белән тарткалашкан вакытта әбиемә төшендә бик күп догалар өйрәтәләр. Олыгайгач кына ача ул бу серен.Башта аңа күрше-күләннәр балаларын алып керәләр, тора- бара якын тирә авылларда яшәүче кешеләрне дә кабул итә башлый ул. Аңа ярдәм сорап кемнәр генә, тәүлекнең кайсы вакытында  гына килмиләр, ул һәркемгә карата миһербанлы һәм игътибарлы була.

           Акъәбиемнең миңа сөйлисе сүзләре бик күп булгандыр. Ләкин... Үзенең тормышы шикелле буранлы, давыллы салкын 2003 нчы елның февраль аенда ул якты дөньяны  калдырып китеп бара.

 Ничә еллар тәсбих эйтеп,

Дибесен тарткан әби.

Үзе юк шул инде хәзер

Юксынып йөрәк әрни.

            Истәлектә сөйләгән сүзләре, шомарып- шомарып беткән финики җимеше төшләреннән ясалган дисбесе калды. Минем әбием кебек, авырлыклар күреп ил тормышын иңнәрендә күтәрүче әбиләр миллионлаган. Аларның кадерен белеп, ихтирам һәм хөрмәт итеп яшәргә кирәк.

           Сугыш чорындагы апаларының 

Исемнәрен ташка нык уеп

    Кулдан килсә әгәр, бронзадан

  Һәйкәл куяр идем мин коеп.

         Килеп йөрер идем шул һәйкәлгә,

Батырларны кабат күрергә.

    Өйрәнергә тормыш авырлыгын

                                           Алар кебек җиңә белергә.


                           (Акъәбиемнең кызы дәү әнием)
[image: image11.jpg]



     Мин, Мотыйгулла әти кызы Маһинур. 1944 нче елның 13 нче апрелендә дөньяга килгәнмен. Әтиемнең 6 нчы, әниемнең 2 нче баласы булып.Иң авыр сугыш еллары.Әтием үзе дә авыр хасталыкта булган. Әти 1945 нче елның февралендә фин сугышында алган яраларыннан , безне ятимлектә калдырып, ахирәт тормышына күчкән.Шуннан башланган ачлы-туклы ятим баланың ачы тормышы. Үзем белә башлаганнан бирле, әнине дә көндез белән өйдә күрә алмый идек. Колхоз эшеннән бер сәгатькә дә калдырмыйлар иде. Ә төн буе урманнан юкә урлап аннан чабата ясап Тәскирә апам ул чабаталарны рус авылларына Мамадышка алып барып сатып әзерәк он ризык затлары алып кайта  иде. Күзләрем талганчы тәрәзәдән аның кайтканын көтә идем. Тамакның ачлыгына чыдый алмыйча тәрәзә бозларын ялый идем. Кулга бәрәңге тота ала башлауга миңа да бәрәңге кыру эше башланды. Әни бер чиләк бәрәңге юып бирә дә: “Ипигә кырып куй, кызым”,-дип әйтә. Аны кырып бетергәнче кул кып-кызыл кан була, бәрәңге шуып китә дә кулны кырасың. Безнең төп ризык шул бәрәңге иде инде. Күршеләргә кергәндә, аларның ашау вакытына эләксәм, оннан пешкән бер кыем ипи ашаштыргаладым. Чөнки аларның әтиләре сугыштан исән-сау әйләнеп кайтып, колхозда эшлиләр, малны күп асрыйлар. Әтиләре эштән кайтканда: “Әти!” дип йөгереп барып кочаклыйлар иде. Ә мин, ач сабый, җил капкага сөялеп: “Эх, минем дә әтием шушылай итеп күтәреп, кайнар куллары белән башымнан бер генә булса да сыйпасын иде”,-дип елый торган идем. Әле алай да мең рәхмәт Аллаһыма, дөньяда минем өчен иң кадерле булган газиз әнием белән яшәтте. Безнең әниебез 4 ятим өстенә килеп, безне бергә үстерсә дә, күп кешеләр аларның алдагы әнидән булуларны белмиләр иде. Ул безнең барыбызны да тигез күрде.Чөнки саф күңелле мөселман иде.Ул безгә бары тик сабыр булырга, булганына шөкер итәргә һәм Аллаһыга гыйбадәттә булырга куша иде. Нинди генә авыр заманда да 5 вакыт намаз укыды, 2 мич бәрәңгесен ашап та уразасын тотты.


Шулай итеп дөньяның төрле хәлләрен, авырлыкларын күрә-күрә үстек инде. Уууга кечкенәдән әвәс идем. Авыл мәктәбендә 4 класс белем алдым. Аны бишкә генә бетереп чыктым. Авылда 4 класслы гына иде мәктәп. Югары Якегә менеп уку мөмкинлеге хыялда гына калды. Ни әйтсәң дә, фәкыйрьлек инде. Башка авылга барырга бишмәт тә, аякка да юк, ашарга да такы-токы гына.Мин иптәшләрем укыганга кызыгып елап яттым.Укытучым НУрулла абый очраган саен: “Эх, балам, әрәм калдың, синнән бик зур укымышлы кеше чыга иде”,- дип уфтанды.Укырга йөрмәгәч, эшкә йөрсен дип, 14 яшьтән фермага тавык карарга куштылар. Шуннан башланды инде минем хзезмәт юлым.Ятимлекнең ачысы бик күп булды балам,сезгә ул хәлләрне күрергә язмасын, тигез канат астында балалык рәхәтләрен күреп матур яшәгез,-дип сүзен тәмамлады дәү әнием.

Ил  тарихы-әнкәй күнелендә.

(Әтиемнең туган йортына Актаныш районы Яңа Әлем авылына сәяхәт)

   Балачагы сугыш елларына туры килгән әнкәйгә, ул еллар турында сүз каткач. Әнкәй бик кадерләп кенә кулына фоторәсем алды.”Гомер елгасы аккан саен үткәннәр сагындыра икән ул, кызым.  Әтием  үлгәндә миңа 6 яшь була.  Мин еш кына әтиемнең йөз кыяфәтен күз алдыма китерәм. Сабый чакның мәңге җуелмас күренешләре минем хәтеремдә гомерем буе саклана килде. Миңа 5 яшь тулган көн. Ул көнне әтием каядыр җыена, әни өстәлгә мичтән яңа алынган түм-түгәрәк ипи китереп куйды. Әти “кибән башы”н кисеп алды да, читеннән тешләп, калганын әнигә бирде. Әтинең нигә шулай эшләгәнен мин соңыннан гына белдем. “Ипи телеме аны ашый башлаган кешенең исән-сау кайтуын тели, улым. Адәм баласын ризыгы тартып кайтара”,- диде әни. 

Шуннан без әтине сагынган-юксынган саен сандыктагы теге ипине алып   карый, караган саен әтине ныграк сагына торган булдык. Әти булмагач, ничектер, өй дә салкын, аш та тәмле түгел күк тоела башлады.

Көннәр үтә. Теге “кибән башы”на караган саен, әтине генә түгел, авыз тутырып тәмле ипи ашаган бәхетле көннәрне дә сагынабыз, авызга ирексездән сулар килә иде. Эх, бер генә кабып карыйсы иде! Юк, ярамый. Мин ашамыйча да түзәрмен, тик әти генә исән-сау әйләнеп кайтсын.  Кайтмады шул, бик озак көттек без аны. Кайтучы һәр соодаттан әтием чалымын эзләдем. Әни дә гомер буе көтте. “Менә әтәгез кайткач әйтәм әле”,- дип безне әти сүзен онытмаслык итеп тәрбияләде.Әтидән егерме биш  яшендә ике бала белән калган әнием уналты ел каенанасын тәрбияләде. 

Мин әтиле кешеләргә кызыгып үстем. Күршедә бер әтиле кыз бар иде.Берәр хәл булса: “Әтигә әйтәм”,- дип өйләренә йөгерә иде, минем дә шул чакта әти кочагына сыенып, әләкләшәсе, тез башында иркәләнеп утырасым килә иде. Аның олтан салган булса да, аягында кышын итеге, көзен-җәен галошы булыр иде. Ә безгә әни җылы йон оекбаш бәйләп киертте. Шул сиңа итек тә, читек тә, дигәндәй......   Әни кайгысын да, шатлыгын да хезмәт белән күтәрде.Сугышның авыр елларында да сыер асрый алды. Шул сыер безне ач итмәде, язын җир сукалады, җәен печән, көзен икмәк ташыды. Мин  иртә язда, басуларда кар эрүгә, черек бәрәңге җыярга чыга идем. Аяклар ярылып, чиләнеп бетә . Бәрәңге бетүгә, “тәмле” аш пешерергә кәҗә сакалы, кузгалак,кычыткан, алабута орлыгы җыя идек.

 Мин бәләкәй чакта әни мине алдына утыртып җыр өйрәтте:

Су буенда уйнаганда

Тәтиемне югалттым.

Әтиемне сугыш алды,

Мәңгелеккә югалттым.

Ә үзе эчтән генә гел шушы җырны шыншып йөрде:

Кошларның да пары бар, 

Көннәрнең дә таңы бар.

  Миһербансыз кыланмагыз,

Толларның да җаны бар!
Әткәй Днепр елгасын кичкәндә батырларча һәлак булган. Сугыш үтеп 4 ел вакыт үткәч әти белән бергә хезмәт иткән Әтнә районы кешесе безгә бу хәбәрне җиткерде. Үз куллары белән җирләвен әйтте.
Әткәгез дә ятим бала иде, ул да  бу тылсымлы сүзне  бик әз әйтеп кала.Без шулай итеп ике ятим гаилә корып 50 ел бергә гомер итәбез. Алты бала үстердек, аллага шөкер , балалар ятим сүзен белмәделәр”,- дип әнкәй сүзен төгәлләде. 

   Бу вакыйгалар үткәнгә инде күп еллар узса да,  күңел кылларына кагылгач әнкәйнең күз төпләре дымланды.Аның күзләрендә әле һаман да ятимлекнең моңсулыгы күренә кебек тоелды миңа. Ә инде алты яшеннән  үк аш пешерү өчен кычыткан җыйган, каннары чыкканчы черек бәрәңге кырган куллар.....Алар инде хәзер бөрешеп  калганнар, үз гомерендә бу куллар ниләр генә эшләмәгән. Әле бүген дә  бу куллар безгә  җылы оекбашлар бәйли.  Без , әнкәйнең оныклары, һәрчак җылы карашыбызны кызганмаска, исәннәрнең кадерен белеп яшәргә тиешбез.

  “Гасырлардан-гасырлар,буыннардан-буыннар,җаннардан-җаннаргакүчеп килүче нәсел тарихы  олы бер имәнне хәтерләтә. Нәсел агачын онытырга ярамый, әгәр онытасың икән- нәсел агачын шырантай итәсең,-дип әткәй 

сүзгә кушылды. Шырантай- корыган, әмма әлегә төбендә утырып тора 
торган агач икән. Әткәй бу сүзне, мин аңламый торгач, шулай дип аңлатты.”
-Ә корыган агачны давыл кыеп сындырырга да, төбе тамыры белән куптарып ташларга да күп сорап тормый”, - диде әткәй.  Аннары череп юк була да 
инде башта төз утырган, соңрак шырантайга әйләнгән агачың.  Үткәннәрне барлаган өчен әткәй белән әнкәй миңа чиксез рәхмәтләр әйттеләр, һәм 
икесе бер-берсенә карап , нәсел  тарих агачы имәндәй  нык булыр  дигән 
кебек серле генә елмаештылар.



Мин яшьтәшләремнең әби-бабайларының сугыш елларындагы  язмышларын, батырлыкларын белүләрен тикшерү йөзеннән  тикшерү эше алып бардым.Нәтиҗәләр түбәндәгечә:

	сораулар
	Яхшы белә
	Белә
	әз-мәз белә
	белми

	Бөек Ватан сугышы кайчан булган?
	80%
	18%
	2%
	

	Синең туганнарыңнан бу сугышта кемнәр катнашкан?
	23,5%
	32%
	25
	20

	Туганнарың кайсы фронтта сугышкан?
	22%
	13%
	30%
	35%

	Берәрсе турында сөйли аласыңмы?
	15%
	35
	25
	25

	Туганнарыгыз батырлыгы турында белергә теләр идегезме?
	Бик теләп-55%
	Әйе-45%
	
	


Нәтиҗәләр куанырлык түгел. Үткәннәргә нигез гаиләдә салына, әти-әниләр балаларының күңеленә үз туганнарының  үткәне белән кызыксыну  хисләре салсалар иде.Аларның батырлыкларын күреп горурлык хисләре кичереп, илебезне яратучы һәм саклаучы чын ватанпәрвәрләр булып үсеннәр иде.


Мин бу эзләнү-тикшерү  эшемдә куйган максатыма ирештем дип саный үземне. Ике яктан да карт әби-бабамнарның үткән тарихы белән таныштым. Килер буынга буыннар чылбыры турында бик күп материаллар тупладым. Тыл ветеранының һәм сугыш чоры балаларының күңелләрендәге уй-хисләрен һәм теләкләре белдем. Аларны борчучы мәсьәләләр дә байтак. Бөек Ватан сугышы тәмамлаганга 65 еллыкны бәйрәм итәргә җыенабыз.Ни кызганыч, сугыш тәмамланып ни кадәр вакыт үтсә дә, бер нинди шартлар булмаган йортларда яшәүче күпме ветераннарыбыз бар.  Авылларда торучы һәйкәлләр. Тик ул һәйкәлләрнең күбесе яралы солдатны хәтерләтә.Алар хакында шул 9 Май көнне генә искә төшерүләрендә белә ветераннар.

Архивларда солдатларның кайсы көнне нәрсә ашауларына кадәр белергә була дигәч.Мин күршедә, ялгыз яшәүче Гөлбикә әбинең сөйгәне Ярулла абый турында сорап Үзәк хәрби архивка хат юллаган идек.Кайда җирләнүе турында белергә теләп.Без көткән , төгәл җавапны ала алмадык.Ул һаманда хәбәрсез югалганнар рәтендә калды. Берәү, икәү генә түгел бит, йөзләгән, меңләгән сугышчылар. Ә күмелми калып сөякләре әле бүген дә җир өстендә ятучыларның рухлары безгә рәнҗеми дип кем әйтә ала?!


Безгә якын гына булган Суслангир урманнарында күпме солдат сөякләре бар. Болар бит кемнәрнеңдер газизләре.Бүгенгесе көнгә кадәр йөрәкләрендәге сөю хисләренә тугры калып яшәүче тол кызларыбыз да бар бит әле. Әниләренә булмаса без шуларга җирләнү урыннарын күрсәтсәк бу искиткеч яхшы булыр иде.Якташыбыз эзтабар шагыйрь Шаһинур Мостафин белән күрешкән саен да  мин бу теманы күтәрәм. Ул да өметле, ил язмышын кайгыртып яшәүче яшьләргә зур өметләр баглый.  Яшьтәшләрем ! Ил тарихын белеп, аның язмышын кайгыртып , аек акыл белән , тыныч көннәрнең кадерен белеп яшик!,-дип әйтәсем килә.
  Без бүгенге тыныч көннәрдә Ватан азатлыгы өчен рәхимсез сугышларда һәлак булган, тылда, станок артында җиңү хакына армый-талмый корал ясаган, колхоз кырларында көне-төне эшләгән , күз яше һәм тир тамызып , икмәк үстергән ветераннарны- әби-бабаларыбызны, апа-абыйларыбызны олы ихтирам белән искә алабыз. Бу канлы көрәшнең кайтавазы әле бүген дә ятимлек ачысын татыган  әби –бабайларның йөрәгендә әрни, төзәлмәс яра булып сыкрый.

      Мәңге онытылмаслар

Һәлак булганнар.

  Данга күмелсеннәр

Исән калганнар!

Безнең балачакны сугыш алды.





Тормыш йөген бергә тарттык без.








Төшләремә керә әби


      Таныш дисбесен тартып.


Догалары күңелемне


Торалар гел яңартып.








Кошларның да пары бар,


Көннәрнең дә таңы бар.


Миһербансыз кыланмагыз,


 Толларның да җаны бар.





Күкләрегез аяз булсын, табыннарыгыз мул булсын, тигез канат астында яшәгез балалар,-ди дәү әнием оныкларына..








Күкләрегез аяз булсын, табыннарыгыз мул булсын, тигез канат астында яшәгез балалар,-ди дәү әнием оныкларына..








Күкләрегез аяз булсын, табыннарыгыз мул булсын, тигез канат астында яшәгез балалар,-ди дәү әнием оныкларына..








Заманасы өчен карт бабам бик зыялы кше булган.





Заманасы өчен карт бабам бик зыялы кше булган.





Актанышта  зурлап әби-бабайларны


Әткәй-әнкәй диеп дәшәләр.


Һәрвакытта алар белән бергә


Эш итәләр , киңәшләшәләр





Тормыш йөген бергә тарттык без.





Тормыш йөген бергә тарттык без.





Безнең балачакны сугыш алды.





Кошларның да пары бар,


Көннәрнең дә таңы бар.


Миһербансыз кыланмагыз,


 Толларның да җаны бар.





Төшләремә керә әби


      Таныш дисбесен тартып.


Догалары күңелемне


Торалар гел яңартып.








Төшләремә керә әби


      Таныш дисбесен тартып.


Догалары күңелемне


Торалар гел яңартып.








Дәү әтием белән дәү әнием. Икесе дә сугыш чоры балалары.








Үз балачагым турында үзем сөйлим әле сезлргә,- ди дәү әнием.





Музей


 материалларына караганда авылыбыз бик борынгы, анда 13 нче гасыр ташлары да сакланып калган. �





Актанышта  зурлап әби-бабайларны


Әткәй-әнкәй диеп дәшәләр.


Һәрвакытта алар белән бергә


Эш итәләр , киңәшләшәләр





Әфлисуннар ашадым,


Кабыгын җиргә ташладым.


Ирем, әтием кайтуын


Өзелеп көтә башладым.





Үз балачагым турында үзем сөйлим әле сезләргә,- ди дәү әнием.





Дәү әтием белән дәү әнием. Икесе дә сугыш чоры балалары.








Дәү әтием белән дәү әнием. Икесе дә сугыш чоры балалары.








Авылым   көзе. 





Әфлисуннар ашадым,


Кабыгын җиргә ташладым.


Ирем, әтием кайтуын


Өзелеп көтә башладым.





Кулымда әби дисбесе�
�
Күңелемндә бер Алла�
�
Тәсбих тартып, дога укып,�
�
Рухыма саулык алам.�
�









